
Miguanv tuang Kalangv 01 


Milangv tuang Kalip #12


Kaluanv kanei [2] kalip kak khou kalung nuhmei maengc tinailou khang kage nai e.
Tatgut khang kage mak ethei, kalip khou tei kasing DAIHMEI nzat biak khou kalip tuang kaduan keymei sing lianvlou mak e.

Kalip kasaek khou latkaeng asaek thu kathu kathumh rui lay nzuanv e (…) kumna hei tei ruina lianvlou bammei mansei tatei tithaymei thu maengzau khou patna bammei lat tei nkhamhliang khou patmei dam nunc thei tei luailou khang e.

LAT-HIAK LAM KHOU:  sachapmei: Ω9.65.01.12 [2]

Ω [omega hiak] rui kalip kathanc tuang lat hu khou nai puni, katuang kaduan sing khatni tatgutmei khouni; tatgut khang kage naimei tei bracket kak khou loupuni, kage mak ethei hei kumcna [0] lou puni.

////
Kaluan keymei dip tuang latkaeng khou, //// heirui kalip akhat LUNGC khou akhatni naidat dihe tutuang e.

Dincloumei khou hei thay nthanmakmei nai ethei akhou Email swlou o.

Suaihiammei,

John E. Fryman, PhD

johnfryman@sbcglobal.net
BAIBAL…KABISWMEI©

LAT-RAH HIAK                                                                                           KALUNGC KHOU NAIMEI LAM GUAY SALIANVLOUMEI
KAGUANV 9.65

“BAIBAL…KABISWMEI”

KALANGV AKHAT:

 “BAIBAL KHUKH” LAM DINHMEI
KHATNI
D 7 K J 
========================================

Ω9.65.01.01  
LATPYDWN: TBB TUANG NTAUH DAMNGANGC HIAK 
[RAH MAKGE]

========================================

Ω9.65.01.02 [1] 
MIWMEI- LIPH
[MBAIBIAK KABANGC TUANG NDAVMEI THW HEI RUI MAENGH TIIPATMEI KHUKH TIHEI TIGAANC PATNA ZAUH KHANG E, SINBAMMEI MANSEI TA KABANGC KHOU NAIMEI LIPH GUANG CHANGH MAK KHOU BAANSIN HEI SIN KHANG CHAMDAANV BAM THE TWMEI LIANV TUANG E.]

////
[CHAMVHY-PAEK]

LUNGH GUT LOU O NZIANLOUNA…DINC BAMMEI GANV KHOU LAT KACHUCMEI NAA HAMH E THEI KARAA PATNUHMEI TABUI-BUI NAA GUAY KARIMMEI GUANV KHOU LOU PU O. NKING NCHAMC BAMMEI NANGPAMMEI NUNC RUI NANGTA THUANCKULOU PUNI!
============================================

Ω9.65.01.03 [0]
CHAMCHU KHANG TAANV PHUNGHMEI NUNC
============================================

Ω9.65.01.04 [0]
BAIBAL DIC MAENGCNUNC LOUMEI BAMV 
Heipui tuang lyanloumei duanv khang rui maengh 150 dou hei BiblePlaces.com website rui nuhlou the. Todd Bolen rui machuangloumei khang ta thuancku e!
============================================

Ω9.65.01.05 [0]
 LATPY: TBB TUANG NTAUH DAMNGANGC HIAK
============================================

Ω9.65.01.06 [0]
LAT-HY NGAMZIW; NGAMZIW MAEKMEI KHATNI RAMHPAAN CHAKMEI
Dinhmei duanv hei luai pukhou, Nangniu meinunc khang dinc tat nuh khang heipui PPT tuang CD khat-khat nangniu khang tiini twna chamraenglou bam e.  Tiki, heipui latdip khou hyloumei lat-hy ngamziu thei layna kalungc khou naimei latnunc hei kalaiclou mak khang tithay e. 
============================================
Ω9.65.01.07 [0] 
TBB KALANGV LATDWN

TAMHMEI: 
LUNGH KHOU BAIBAL KHOU NAIREY NAI NKHAMHMEI TAMC THAY KHANG!
============================================

Ω9.65.01.08 [15]  


Aniu Kandic bungc rui tingpuk khou karana phuangcbam khou manseina rui kanam ruc khou milam tei thay khang karamc e – tiki kaganv geih khou kabahmakmei ram karam sw e!  Kaniu rui thanvmei lat thanv guai khang Khristianmei khou biucrapmei latdau nai de.  Tiki thanv bammei geihmei ruina thu nking bam nituang hamh e…hamh ethei chubam khuanvlak ge. Lwmmei nunc ruina thu thai nthan e twmei thu latdau tei kathuap lungc khou nai the mikiu…Katuang Baibal hei the.  
////
heizaengrui mihei makumhlouna…duanv hei kalam daihmei akhat lungh khou thanvlana sinthau kho! 
////
Mihei tabui thangc rui guang tuang tu cho 
////
Khristian riakdinv kathuic, 
////
Khristian tuang lwmmei luanv kathuic, 
////
Bible rui kabiswmei latrik kathuic,
////
Ravguangclat nchampuibamv kathuic tuang latrik kai khou, 
////
Charuangc tuang latrik kai kathuic khou, 
////
Charai latrik kai kathuic khou, 
////
Latrik nchampuibamv kathuic tuang latrik kai khou, 
////
Kandih kabamv kathuic khou, 
////
Lat zaat geihmei khou, 
////
Kumna…heina hamhna… 
////
Bibal khou rui patmei, kandih kapwm khou 
////
lwmloumei khatni lwmloumakmei nunc tuang chwn? 
////
(DIZ LATHANV HIAK) 
============================================

Ω9.65.01.09 [2]   
 BAIBAL ZAUC ANAAMEI



Latdau tho?  Mi latrik hei the: Kalamthu mi latrik khou Khristian ramlum hei charai ramlum khou nai e twmei saapuni... Tikithu…heituang lwmmei heinih bing-bingmei kachangcmei khou suamcloubam tuang de!   Ravguangc lat hei lwmmei tuang kalingmei lam khuam kaduai chuyna ryloumei e.  
////
Kumcna kaw nuh e: ANIU LWMMEI TUANG KABI LATDIP! 
Kumetiki, kandih kapwm khou, phuminc gutloumei lev mikhou tei rui laatowmei rui lianvmei thu– meic mpeyna khang – Ravguangc lat tuang kalingmei khatni ruanry guang kanmei hei daihmei khatni tingsaengna ntheihloukanmei ruanry e. 
////
kumna sw ndiauloumei lat swna: kadip geihmei tuang nzatbiak kabangc kwn khou chamchwlou khang TBB nchambammei nunc tuang baansinbuk khou kabamvnunc, charai khang synsw khang how puni. 
============================================
Ω9.65.01.10 [0]  
MUKTA TUC BAIBAL PHITPATLOUMEI RUCKHOU
20mei tingkwm phay chakh lungckhou Baibal lat dinhmei pangc khou daihmei gankhatpui, Henrietta Mears.... rui heipui chwn lam hei katuang latrik, "What The Bible Is All About" khou kumna hy e.  
============================================

Ω9.65.01.11 [0]

Kamei rui saa e…Meic geihmei tuang Baibal ram thai hei Mukta riang kumcna laa e…Tiki paacbammeinunc geihmei chwn khou thu… 
============================================

Ω9.65.01.12 [0]  

…tuhriang tei pup the.  Baibal tuang pary luanv nthanmei tahei kaguakcna kalangv thaymakmei tisw the.  Ndiau gaykanmei ntuc tei kalangv pat the…kabamv kazi thaymakna…kabamv kathuicna khou zinphak the. Ntanghtiimei mukta ntuc tuang howgaykanmei gun ta ningkaruhlou khang khatsini nuhmakhe. 
============================================

Ω9.65.01.13 [0]
[ANIM: MUKTA THWNUNC TEI NTUH KHANG KHUAM KADUAI DAT THE.  MUKTA THW 47 HEI LAGUANG KADUAI REI PUNI KARIANG AKHAT SWMAKMEI HUKHOU.]

Tukumhna ntuh howgaymei hei hui kathancdat ni? Heitei kumcna…tukumhna RAVGUANGC-LAT thw gwai hei khuam kaluaihna duanc datni? Miguai tei laguang kaduai pukhou, mukta tei kumcna, kathuv guay tei kabamv ndwnna lou kumc...khat rui khat ta zailouna…tuhthu sing hamhthei baibal tuang kalingmei tei KATUANG ndwnmei riang khou tei lou tuang e…tabuicho tiki kaniu gwai tei baibal tuang gaykanmei lwnlung lianvloumei khou tei khat lev khat kak  khou alam e…mitei tingkwm 4,000 dou gutmei lamnunc e.
Ravguangc lat tuang ningting hei lungh khou thei-rey thayna duanc chuyna duancloumei paan na rui aniu kabaah thay mbu gut ngam e… 
============================================

Ω9.65.01.14 [2]

…Ravguangc lat thukh 
////
kabah zaat nunc…khatni 
////
Bumaengh nthanmei tuang nthukranvmei ram zailou… Kamei kaganv kathuic Ravguangc lat-dip kathuihc khou rui aniu ta nchamlou khang chamdaanvna bam e.  
Heikumhmei daickanmei, kabah thaygaymei Ravguangc lat tuang ningting hei tii nthuih ngam pwni dai?  Latdaw: Nguay...ngam puni de...katumcna khatni taanc chuyna taanc ngam puni. 
============================================

Ω9.65.01.15 [5]
KAPAENGC KHOU BAIBAL KHATNI NTUH 

Mituang akhatnamei latrik khou hei, aniuta zauc kandiu khang katiuloumei kiu thu… 
////
Ravguangc tuang hymdaic kanmei nthuihmei ringhbamv chamraeng tei aniu rui thaynuhmei latnunc swna ryloubam the…paryluanc swna aniw rui howmei hei… 
////
…Ganthauh Abraham khatni reynunc Israel tuang pary khou…kahouh kanmei rui kandih chung tuang neihpat biak thangc tingkwm 4,000 dou hu thangc e… 
////
….luailoudat kanmei rui Kaipou Jisu Khrista rui kalwn lianvlou kanmei khatni katuang gaychamv dinhmei duanv khou e… 
////
…khatni phuamling ta puancpatlou khou tei e. Pary khou aniu rui swlounuhmei kiu Jisu Khrista tuang Gaychamv tukumhna kahouhthau kan cho twmei thaymei hei e …hei khou tei rui thauna ntau aniu ganv nganv guang tangclou the.  
////
Tiki, lungh rianvramei akhat rui, maansei geihmei ruina mihei thaymakmei bamv swbam dihe.  Kumlana, meic gansaekc khang rui mihei thay khang ping liangmei bamv sw e.
============================================

Ω9.65.01.146[0] 
 BAIBAL NUNC MAENGC 
Hei pui Baibal guay hei zauc zauc lo! Kaguanv kazaat geicna…lat kabac kazaat geicna hancloumei guay hei… 
KANDIH KAPWM KHOU NAIMEI kathaek kauhna Baibal pacbammei nunc khang kaguanv baicna nthukna hylangcloumei tihei zauc lo…! 
============================================

Ω9.65.01.17 [7]

Mikhou tei the kaguakc thaumei kiu.  Mihei meic mpeyna rui ariumei lam e…lwmloumei nunc ni kazauh the… 
////
Baibal hei daic hakge khatni kalang kary thaimakge. 
////
Mikhou latlam ching mbu nai e... 
////
kahiak phay mbu nai e... 
////
Crore mbumei latkaeng tuang kadam kathumh/padeih thu...geihmei hei nthukmei khatni kalwn thaymakmei e... 
//// 
kalangv 1,200... 
//// 
karianv 31,000... 
//// 
kumna kaguanv lev hancpatloumei lat nunc hei...kandih kapwm tuang kasing chakngamlakmei latnunc e... 
Heiguaihei machak kariulou pukhou, aseic ganv tuang katumc kasanmei latrik ram paa na paacbammei nunc, ntau zuk tuang lat-hy khatni laamlu na thayloumeinunc khang kunghmei lam daihmei sw e. 
============================================

Ω9.65.01.18 [7]   

Lungh katuakcmei thiaknunc asaekcge minunc hei e... 
//// 
mi latrik guay hei akumh ni... 
//// 
meicnunc guai, kaniw sing 3,000 mbumei tei tho... 
//// 
Katingmik guay tei tho... 
//// 
thow rui tabui saakan... 
//// 
kaniu rui tabui zaeng khang taanckan... 
//// 
thow rui tabui taanc kan... 
//// 
kumna thowrui thow ta alam cho? 
============================================

Ω9.65.01.19 [0]   


Kaling thu, meic geihmei rui, kumna kauc e, " NKHALOUO!  Mituang kaguakcmei khou rui tiduaklou o. Ai amaan changh the!" 
============================================

Ω9.65.01.20 [0]   


Kumna geihmei rui phaykamv akhat kaamc mbu gutna...saa e, AI NGAM MAK KHE! KUMTHENA...PASTOR RUI…Hamh e thei thow kumhmei ntau ganv tuang  Baibal thay dianghmei nunc rui swkandiu tho. 
============================================

Ω9.65.01.21 [0]   


Heitangv mbuna sadat re...THOW THAYNA CHO?

[Kaganv geih thangc lungh loumakna luailou raph-rap e]
============================================

Ω9.65.01.22 [0]  


Katangv khou thanv nuhmei latbamv rui...HEIKIU AKUMHNA? [Tiki tabui zaeng Ravguangclat tihei zauc lik-sik gut khang kage naituang cho?] 
============================================

Ω9.65.01.23 [4] 

Latdaw akhat Khristian lat-hymei daihmei akhat rui tiilou e... Miles Stanford lat hei nking zauc kho: 
“Aniu ramlum hei kalingmei khou suamclou mak ethei 
////
mitei nthanthiak makmei e, 
////
chalumh khatni 
////
ninghuloumeina de.” 
============================================

Ω9.65.01.24 [3]

Makumhlou kho, kathai pukhou sw ntiplounimei kasu swmei lat nunc hei… 
////
Dr. Albert Mohler, Louisville, Kentucky khou The Southern Baptist Seminary tuang president rui kumna hylou e… 
////
“Aniw thaymei khou rui mbuna lwmlakge… 
////
…kumna aniw lwmmei ruc tuanvna lungc lakge.  Khristian kazaat mpeyna rui hei tuang zuk khou laa chalah bammei hei rakai khou baibal thaymakmei khatni kaikhunh khatni phuamling khou baibal khourui chamvdinhmakmei khou nai changh the… Saabammei kaguakcmei tihei heipui kin rui nthukna laa khang kage nai e, hamh e thei charynna kasing geickanmei Khristian phuamv nunc rui “Sodom lev Gomorrah tei neihlana lungc kane" twna makumh maanv bam puni e. 
============================================

Ω9.65.01.25 [1]   


Mitei rui kathai keynimei latbamv twn phungc guanglou e. Aniu Bibal chaengtat hei tat thau kahouh khang chamdaanvlou bammei zanc rui: BIBAL…KABISWMEI tu e.   Mihei Raguangc-lat KAPWM khou katumcna tiruanliklou puni, BAIBAL THEILAYNA MAKUMH thay khang ni kasiamhlou puni, kumpukhou meic baihmeinunc tani mithiak hei swthay khang nkhavlounuhmei sw khang e! 
Ravguangc lat ta zauh khang nangmikphaengv khatni katuang gaychamv rui nangpanty khatni nang kaigeimei nuncta kapuih thanhlou dat nuh khang lungning tuang baansin  kathanc geicna ti ariulou puni…mihei lwmloumeinunc khatni panty latdaw phubammei guayna khangni e! 
////
 Kumethei kahouh lakho…kalangv gwai khou bam khang karamclou o kalamthu chwn kathanc guay hei tat kanmei langv khou rui katuanv keymei tuang e! 
===============================================
Ω9.65.01.26 [0]   

Reyliangmei khou Baibal pary tuang DUINAMEI RUANVRY hei kathai puni…mihei rui Baibal kathaimei thiakh kathanc swna zaylou puni!  
============================================

Ω9.65.01.27 [0]   


Nang chwn khou baibal hei tukumhna piuni tumei ncham puni the! 
============================================
Ω9.65.01.28 [1]  


Kathuk naimei piunuhmei lam heikhou ni nai e:  Nang mikhou rui meic baihmei khangni nchamlou nuhmei latlam ariu puni! 
////
Nang daeng khou bammei nunc khou sakhi swlou khang kadou gaymei nai the! 
Kumthena kahouh lakho… 
============================================

Ω9.65.01.29 [0]   

…reyliangmei hei swrey lakho…“Nang tuang Baibal Khukh” tumei tihei laancpatna kahouh thau lakho. 
============================================

8.O.01.30 [0]   

Aniu pammei Mike ta lwn lianvlou nii e. Mike hei rakai lungc gut khang swbam the. Kamei hei kapy khou nai ndaanv bammei "Baibal Khukh” khou kalam mpeihna phungcna rakailungc khou gut the...gay de…kathiak khat khou! 
============================================
Ω9.65.01.31 [0]   

Hei tei kamei the…tat gut kanthe chaeng khou tei rui rakai lungc khou kapy khou Baibal khukh phungclana... 
============================================

Ω9.65.01.32 [0] 

...Mike tei ravkai lungc khou nzut phut gut the, kapy khou Rymei Khuk tei thuilana rachabamv ntanvna gut the. 
============================================

Ω9.65.01.33 [0]   

Mike dungckeylana dinhpouc rui dinclounimeita teic nking khang chamdanv the. Kumna katuang Bibal Khukh teini lancpat khang chamdanv the… 
============================================

Ω9.65.01.32 [0]  

…kapy lungc khou tei naibam the!  …….Gay the , kamei dungcbam the... Katuang Baibal Khukh khou naimei lam tei le pastor hamh e thei dinhpouc rui saa punimei lat tei nkingna lagutlou khang chamdaanv the. 
============================================

Ω9.65.01.33 [5]   

Kapy khou loumei Baibal khuk tei laancpat pukhou…howpatmei lungc khou saa ethei…mitei ndiau makhe! 
////
John thow cho?  Baptise swloumei pu cho?  Methodistmei cho? Catholicmei cho?  Jihudimei thu hamh dai? Sabammei lam hei tabui ta cho? 
////
Kaniu rui tabui ta sih latzan swtina cho? Latzanpoucnunc tubammei kiu thou-thow ta cho?  Thownarui kaniw ta kadaahlou tuang? 
////
Israel kandic hiak tei tabui thiak thiak khou hiaklou bam ni...ntau thu Bibal tuang kasuakc-kaguakcmei bamv nunc sw the!  Nang akhou saalou niibammei kiu, Mike rui kumna saa e twna cho, tumeithu mibamv tei ntau tuang Israel, chamvche khatni TV khou satow bammei bamv tei de twna? 
////
kumna “tatdyn nunc?"....kachangcna, phuminhmei rui lianvmei thu meic mpeyna ruina TATDYN hei LATDIUTATMEI now e twna ningmanv e!  Nguay, gansaekc thu heikumcna makumh changh e! 
////
Heizaeng rui... kalam guayna hei nang tabui khou kahouh na louchuylou dat ni... khatni chamv DINCLANHLOUMEI kaguay tihei tho akumhni?
============================================

Ω9.65.01.36 [0]  

Meic geihmei rui saapuni, “Akhang khatsini thay mak e!" 
…kumthena...“Tabui twn rui kahouh khona?" 
============================================

Ω9.65.01.37 [0] 

Kasing 7 rui kahouh lakho.  Zauc diangc tio, kasing 7 khou tei khiat batloumei how puni. 
============================================

Ω9.65.01.38 [1] 

Khiatloumei tei nthukmei e!  Mitei rui tiningtowlou nimei lam nai e. Kanit dak khat lungc khou kasing tei kalangv kanei khang nzanhpat puni: 4 lev 3.
////
Kumdatlana, lianvloumei duanv hei tatkey bam khou, kadam geihmei rui kalip tuang karuc, nzat biak kwn khou 7 khou khiatloumei ariu puni…mitei synsw gaymei, ningtow gaynimei baansin aniu sin chada bammei tuang e. 
============================================

Ω9.65.01.39 [0]  

Ntauthu rymei khuk lam hei makumh zauc kho.  Mihei rui nang tuang BIBAL KHUKH swpuni!  Mbuna aniw khang kathaimei ganv khou tabui biak tatgut nicho tumei dinclou puni. 
============================================

[KALUNGNUHMEI MAENGC 9.6 PC GUANV KHOU MAKHE…]

Ω9.65.01.40 [0] KANITDAK 2 , SECOND 30 DOU TILOUNA QUICKTIME MOVIE PALUPLOU THO.  KARIAMVMEI KHOU, SPACE BAR DAPLIANG KATHUMHNA KATANGVMEI LIPH KHOU PATDAT THO.  TIKI MIHEI SINBAMMEI COMPUTER KHOU TEI MAEK E THEI, KATANGVMEI LIPH KABANGC KHOU LATHIAK NAIMEI KHOU TEI PATDAT THO.
============================


[KALUNGC KHOU MOVIE MAKGETHEI, MI HEI SYNSW THO…]
Ω9.65.01.41 [0] (RYMEI KHUKNUNC KALUAT-KALUAT SWNA KEYMEI)

Kahouhmei latbamv swna, kathuap 10,  kakhuk  lungc khou naibammei tateic makumh thaurey lakho. 
Nangrana nangtuang Baibal khukh hei kathuap ruh swna lungning khou tamcpatlou khang e.  Katumhmei lungc khou  heituang rypui thuap nunc khang kazanc tii kahouh puni the.  Kumthena…ntau taanv thau khang rui…kumethei… 
============================================

Ω9.65.01.42 [4]  

Aniu heitwn rui kahouh puni the...kahouh nimei sing hei mihei na de…7. 
Mitei aniu tuang makumc bangcloupui bamv e.  Kasing 7 khatni katan khou nthukmei latkhiat. 
////
Katangv khou...kasing tatei lat-hiak kathumh rui lou nkuay lou o. Kabamv chaana nanglung khou lou ntiplou titho:  




D  7  K  J       
Lat-hiak nunc tei ningtow bam khang pac ranvna pac katuan-tuanvna pac o... Kalamthu mihei Bibal khou theyrey khatni katuang lungc guangmei ganv tuang kanga swmei e latbamv e: 
//// 
“D  7  K  J....
////
D 7  K J.... 
////
D 7  K J... twna paac o" 
============================================

Ω9.65.01.43 [2] 

Ntau thu...Europemei tuang ‘7’ thiak lam khou the.  
////
Ningtow bam nuh e kasing khou tei khiatloumei nai e...  Mitei nthukmei swna tiningtowlou the — ningtow nuh khang swloumei thiakge. Makumhtow gay khang swtho. Katan khou lat-khiat launa tei rui 7 tateic kalangv kanei swna damcpat lou the. Heizaengrui, nangrana mituang lat-thanv hei thanv zauc o: “tabui sing kanei khang 7 hei nzanhpat nuh bo?" 
////
 nuhmei latdaw…khatni nchumhmei…hei: 4 lev 3 hei the.
============================================

Ω9.65.01.44 [1]  

Heizaengrui, D 7 K  J  tuang lat-riak thei layna, 7 ta teic 4  lev 3 khang nzanhpatlou pukhou,  aniu khang naimei hei 



D  4  3  K  J the.
Kahu thangc kumcna, kalaicloudatmei hiaknunc tei paac ranvna khatni paac katamv geicsihna packeyna, kahiak tei ningpat nuangh khang karamc o. 
////
D 4 3 K J. 
============================================

Ω9.65.01.45 [5]   

D  4  3  K  J khou rui, mituang lat-hiaknunc hei latkaeng panguh khang tidaicpat nuh e. Nang makumc khou naimei Baibal khukh tuang kabi mihei rui sw puni. Khou hei nai bam the…khuanv patna saa o… 
////
D=
DAMHMEI  
////
4 =  
 MEICKANG 4 
////
3 =  
DIHZAAT 3 
////
K =  
KARIMMEI 
////
J = 
JISU. 

Miguay rui Baibal hei kapwm swna duanckumei raengv lian e! Mituang lat-hiak panguh lev tilou bammei latkaeng nunc rui nduinana Baibal tuang kabiswmei latbamv guai thaynuh khang kasiamhlou tuang e. 
============================================

Ω9.65.01.46 [6]   

Khuanv patna…paac kaluaih dat kho… 
//// 
D =
DAMHMEI  
////
4 =  
MEICKANG 4 
////
3 =  
DIHZAAT 3 
////
K =  
KARIMMEI 
////
J = 
JISU. 
Latkang nunc hei kaphianh daic patna kathai kaluaih dat kho. 
////
DAMHMEI 
Nchumh e, kalwnlungh rui karuc liang khou bam raph dithe…kalamthu Bibal pary hei mikhou rui kahouh the. 
============================================

Ω9.65.01.47 [0]   

Katangv khou naimei latkaeng hei lathau dat kho: 


MEICKANG 4. 
============================================

Ω9.65.01.48 [5]  

“Meickang 4” hei mansei padeih khang hei thiak khou sw-ntampat zauc kho: 
////
ABRAHAM
////
JOSEPH 
////
MOUSI 
////
JOSHUA
Latkaeng tuang reymei lat-hiak tei kaduan naina pac kaluaih dat-datna makumhlou e thei thaygay puni: 
//// 
"A-J-M-J ... A-J-M-J ... twna kathai kho." 
============================================

Ω9.65.01.49 [0] 

Tabui thiak khou lat-hiak nunc khatni kazanc nunc tei kaduan thaina ningtowbam nuh puni cho? 
Chiwmei thiak..."AI ZOUC MAI ZAMC E" twmei guanv khou paac nuh e. Ronglat khou J maksini Z guanv khou lou nuh e.  Reymei lat hiaknunc tei: AJMJ lapatna duanc nuh the. 
============================================
Ω9.65.01.50 [8] 

Zanh padeihmei hei lungh khou khuanv swna rimlou mak sanv, khuanv patna pac kaluaihlou khang ningtowlou o: 
////
"ABRAHAM, 
////
JOSEPH,
////
 MOUSI lev 
////
JOSHUA."
Kumna mihei rui py rui sinswmei baansin the… 
////
AI
////
J(Z)OUC
////
MAI
////
J(Z)AMC E.
============================================

Ω9.65.01.51 [5]       

Heizaengrui, latzy karuc thangc tei rui ntau thu aniu kumna sa nuh the: 
////
DAMHMEI 
////
ABRAHAM
////
JOSEPH
////
MOUSI 
////
JOSHUA 






Heipui chaengkaamv rui nang tuang Baibal khukh thanh tuang MEICKANG PADEIH ti hei tii nthuihlou the. Nchumh de, Baibal khou meic mpeihna nai e twmei, tiki minunc langv hei rui ntau khang swna Baibal khukh hei kasiamh khang synswmei nunc e. Zanh padeih hei khwan patna lungning khou rimlouna kadyng ntip maksaanv paac kaluaihlou o. 
============================================

Ω9.65.01.52 [0]

Kahouhmei latzy khou naikey datmei latkang tei thu: 
                      DIHZAAT 3. 
============================================

Ω9.65.01.53 [2] 

Ningtow baansin akhat dat rui…tabui bo 
////
KAGANV  twmei latkaeng khou rui ‘A’ kanei lev ‘V’laganc kane thei tabui naibam duc bo?  
////
Naibam duhmei lat-hiak rui K-G-N e. Mi lat-hiak nunc  heirui, kumethei, DIHZAAT 3 tuang reymei lat hiak swna nang khang lianvlou e. 
============================================
Ω9.65.01.54 [6]  


Dihzaat kathumh hei rui… 
////
KAGUAKCMEI 
////
GUANGHDIC 
////
NYMLOUMEI.    

Kahu thangc kumcna latkaeng duan tei pac kaluaih liang geic sih loupuo. 

 KAGUAKCMEI, GUANGHDIC, NYMLOUMEI... 

 KAGUAKCMEI, GUANGHDIC, NYMLOUMEI. 
Kumna makumhtow gay khang baansin hei: 
////
K
////
G
////
N

Kahu thangc kumc latkaeng duan tei pac kaluaih geic sihna paaclou puo. 
 ==========================================

Ω9.65.01.55 [0] 

Ntau thu DIHZAAT 3 tei kaduan-duan swna haplou the, kumna aniu khou naimei hei milangv the: 

DAMHMEI 

ABRAHAM 

JOSEPH

MOUSI 

JOSHUA

KAGUAKCMEI 

GUANGHDIC 

NYMLOUMEI
============================================

Ω9.65.01.56 [3] 

Saakey kanmei luanv guay tei zauc kaluaih dat kho… 
Kasing akhatna khou rui kahouh kan e. 
////
7....
Katangv khou mihei nai kan e… 
//// 
D 7  K  J...
Mikhou tei rui tidaicpatna mihei guanh the... 
////
D 4  3  K  J.

Heiguay tihei synswlana LATKAENG RUH naimei latzy akhat rui Ravguangc lat tihei kapwm swna ningtow nuh nimei latpynunc sw puni. 
============================================
Ω9.65.01.57 [0] 

D 4 3 K J hei tidaic patdat pukhou kumna naithe: 

DAMHMEI 

MEICKANG 4 

DIHZAAT 3 

KARIMMEI 

JISU.
============================================

Ω9.65.01.58 [2]  

Hei nunc hei tidaic ranv patdatmei tuang e: 

DAMHMEI 

ABRAHAM

JOSEPH

MOUSI 

JOSHUA

KAGUAKCMEI 

GUANGHDIC 

NYMLOUMEI. 
Kariamvmei khou, ntauthu, tii mbulomei hei:  
////
KARIMMEI lev
////
JISU the. 
============================================

Ω9.65.01.59 [11]


Ntau thu lungningmik rui latkaeng ruh tihei laalana nang tuang Bible khukh thanh khou naimei nangmakumc tuang kathuap ruh zanc swna lou thau nuh the– 
////
Nangpy khou tei naibam the. Lungning khou naimei maengc tei heikumhmei thiak khou howpuni.   Minunc hei the... 
//// 
DAMHMEI
//// 
ABRAHAM
//// 
JOSEPH
//// 
MOUSI
//// 
JOSHUA
//// 
KAGUAKCMEI
//// 
GUANGHDIC 
//// 
NYMLOUMEI 
//// 
KARIMMEI…khatni…
//// 
JISU. 
Ntauthu kalangv thayna duam chuyloumei duamv swna nang lung khou nai the--- kage nai khou makumh patna sin nuh the. Kasaekc haplou khang naimei rui 
Kalam hei thay diangc siak khang kathiak kasaekc taanc lianvlou puni...
============================================

Ω9.65.01.60 [0] 

Baibal khukh khou naibammei thuapv nunc hei CHE TUANG THUAPV swna kalangv thayna bai-baicna lou zauc kho…Damhmei…

============================================

Ω9.65.01.61 [0]  


…Meickang 4…

============================================

Ω9.65.01.62 [0]  


…Dihzaat 3…

============================================

Ω9.65.01.63 [0]  

….Karimmei lev Jisu rui nkhamhmei swna….Kaguayna kabamv chaana charai tuang Baibal khukh tei nanglung khou lounuh the!

============================================

Ω9.65.01.64 [0]  

Bibal khuk tihei kumna ni sa machap nuh e.  Aniw guai kumcna, Mi ntumeipui heini khuangh sing geicna tingmik pum computer synsw e. 
============================================

Ω9.65.01.65 [0] 

Heizaeng rui...Kathuapv tuethei chedip daihmei khang ningloumakna, mi tihei computer tuang floppy hamh e thei hard drive tuang rymei thiak khang swna makumhlou o. 
============================================

Ω9.65.01.66 [0]  

Mihei nangtuang computer zaw the twna ningtho – mikhou hei nang rui kasiamhloumei BAIBAL KHUKH twna naibam the. Nangmakumc khou naimei khukh tihei kanaav khou tei baanhtuanv rui chowliang kanei titho…. 
============================================

Ω9.65.01.67 [10] 

 …mikhou tei kabangc khou naimei guay hei laatow puni the...nsunh keyna tamcpatloumei khuk ruh, kathuap khou kazanc hylouna, kalangv thayna naipuni…mihei athei laiv kaluaihna saa o… 
//// 
DAMHMEI 
//// 
ABRAHAM
//// 
JOSEPH
//// 
MOUSI 
//// 
JOSHUA
//// 
KAGUAKCMEI 
//// 
GUANGHDIC 
//// 
NYMLOUMEI 
//// 
KARIMMEI 
//// 
JISU. 
============================================ 

Ω9.65.01.68 [0]  

 Computer khourui kamaengc synswna, kabiswsmei chamraeng ni kathuap ruckhou khou tei haplou nuh e.  Ntau thu naibam the aniw rui makumhlou kanmei baansin tei...
 
D
7
K
J


============================================

Ω9.65.01.69 [3]

Kumethei nang khang baibal ryloumei bamv kasiamh thau khang rui kabiswmei naa gwai nai ntangh the …nanglung khou…Baibal pary duanv thaunimei kabiswmei chamraeng… LWMLOUMEI TUANG KABISWMEI LAT HY hei kalangv thayna tabui thiak khou hylou bam cho twmei thay the.  
////
Mihei charai swna nang lung khou naimei Baibal khukh e! 
Heidwn khou rui thauna, aniu rui kasiamh nimei thiakh hei 
////
tanhmei, 
////
daihmei, 
////
khatni nthanthiakmei Ravguangc lat khang kahiak nchumhma hiakloumei …gaykumei tuang phaykaamv kathuic hei mituang ngangvlou nuhmei lungning tuang kabiswmei hiak khou nai e.  
============================================

Ω9.65.01.70 [4] 

Gaithe ntau aniu tatna bam the.  Mihei tangc kanethei… BAIBAL KHUKH tumei lam hei nang thay the…kumna mitei laancpat khang lungning sothing naithe…D  7  K  J.  Kathancmei khatni gaichuymei thiak rui baibal kapwm tihei zauh khang kachaeng nai the, ramh guay kabam chaana nai the. 
////
Kabiswmei lat thanv kathumh hei daw ngam puni the: 
////
TABUI patkan  bo… 
////
TABUIZAENG pat cho…kumna nkhamhmei khou… 
////
TUKUMHNA  TABUITEI  tumeilev TABUIZAENG  tumei lathanv rui Latdyng tuang lwnlung khatni hyloumei tateic … khatni kabuknunc duanc kariuloumei thiak nganvta tikalaimei.
============================================

Ω9.65.01.71 [20]  

Ntauthu nchamnac tuang baansinbuk khou rui kathai nkhav khang kasing akhat hei zauc tho.  Mituang latdip hei rui baansin guay hei nang rui huliangna makumhtow bam nuhmei thiak ncham nkhavlou puni…nang rui ni meic baihmei khang dinc kadai khang karamcna bam pukhou hei. 
////
Kahouh thau khou D daihmei rui… 
////
DAMHMEI heitangv… 
////
Kasing 7…khiatloumei tei naibam rey the…7 rui meickang padeih khatni dihzaat kathumh ta lianv e.  Heizaeng rui…reyliang khou… MEICKANG 
PADEIH… 
////
thow rui ABRAHAM cho… 
////
Katuang rymei thuap khou tei haplou tho… 
////
JOSEPH…
////
JOSEPH ni katuang thuap khou 
////
MOUSI… 
////
katuang thuap khou…kumna nkhamhmei khou… 
////
JOSHUA…
////
MEICKANG DAIHMEI PADEIH hei luailou the kaniu tuang rymei thuap tei Baibal khukh lungc khou tei nai the.  Katangv dat rui DIHZAAT KATHUMH… 
////
KAGUAKCMEI… 
////
khatni katuang thuap… 
////
GUANGHDIC… 
////
khatni kathuap… 
////
nkhamhmei khou NYMLOUMEI… 
////
khatni kathuap. 
Ntauthu luaipat puni the… 
////
K ruina 
////
KARIMMEI…khatni 
////
miguai tihei kariaw riauloumei swna…J ruina JISU twna nai the. 
============================================
Ω9.65.01.72 [9]  

Mihei rui KATHAI NKHAVMEI KASING  2…. Nang rui kathai kaluaih bam khang khatni--  BAIBAL KHUKH hei nang rui dinclouna bam khou sin nuh e. 
////
reymei khou, Baibal khukh; sothing: 
////
D  7  K  J…
////
Lat-hiak D rui DAMHMEI. 
////
7 hei 4 khou 3 loumei e…meickang 4 lev dih zaat 3. 
////
MEICKANG PADEIH…ABRAHAM, JOSEPH, MOUSI, JOSHUA.
////
DIHZAAT KATHUMH…KAGUAKCMEI, GUANGHDIC, NYMLOUMEI 
////
Lat-hiak K rui KARIMMEI 
////
Lat-hiak J rui JISU. 
////
NKHAMHMEI KHOU rui LATKAENG RUH.  Kumlana nang tuang Baibal khukh thanh tuang rymei khao ruh.  Nkhamhmei swna kathai kaluaihlou o: 
DAMHMEI, ABRAHAM, JOSEPH, MOUSI, JOSHUA, KAGUAKCMEI, GUANGHDIC, NYMLOUMEI, KARIMMEI, khatni JISU. 
============================================
Ω9.65.01.73 [0]  

Kaguayna tei hei khou rui kahouh the... kasing 7 lev katang khou thaynuhmei lat khiat.  Ntau thu lungning tuang chiuvkanmei baansin tuang thukh hei nang thay the.  Mi hei kachangc changhna THAYMEI MBU KUMEI TUANG CHAENGKAT re! 
============================================

Ω9.65.01.74 [0]

Ntauthu hu tatgutna “Baibal khukh laanc khang socthing” hei tidaicpat nimei ganv guang the – hei tihei KATUMHMEI RUANVRY twna kawlou the.  BAIBAL…KABISWMEI hei kathaigutmei ganv lunc khou, nang rui nchamriu nimei kiu mihei the… 
============================================

Ω9.65.01.75 [8] 

////
BIBAL KHUKH twna kawmei makumc tihei aniw rui lwn lianvlou the kumdatlana… 
////
Mi khukh ta laancpat nuh khang lungning so-thing naithe…

////
Meic makumc khou Reynungc Neihpat daeng anamei bamv maengc hiak chadalou punina bam the... 
////
Heitangv rui, Baibal PARY NGA twna thai bammei, katuang latdwn rui KATUMHMEI RUANRY tuna kaw the… TABUI PATKAN twmei lat thanv hei aniw daw khang swpuni. 
////
Kumna Daihmei Chamraeng khang ABRAHAM TUANG KABISWMEI phaydyng nunc kathai puni…Latdyng khou TABUI ZAENG twmei lat thanv hei kathai puni… 
////
Baibal tuang kabiiswmei raengv thay khang sw puni… 
////
Latdingv guangc lev kathanc khou naimei buknunc tuang latdwn khatni kakwswmei makumc nunc ta kathailana luailou puni.  
////
Hei guay hei ncham kahouhmei khou rui luaikey pukhou MI KHOU HEI RAMH KHAT THU PATBAM THE; KALAM DAIHMEI NUNC MPEYNA PATBAM THE tumei howpuni the. Ravguangc hei tatkanmei ganv khouni, ntauni tanv ranv bam e tumei thaypat puni! 
Ntau thu kamanv kunghmei lam laatow mbumei ganv guang the! 
Nangrana tuang swmei NANG LUNG KHOU MAKUMH PAT raph puni the reydouc Neihpat daeng anaamei bamv  maengc hiak punimei hei… 
============================================
Ω9.65.01.76 [0] 

Ω9.65.01.77 [0] 

